
6. Kap.
St. Paulus 1 girje Timotheussi.






14 atte bakkom don doalak duolvadkættai, laittemættom, hærramek Jesus Kristus almostusa ragjai,

15 maid dat audogas ja oft famolaš, dat gonagasai gonagas ja hærrai hærra aiggasis čajetet aiggo;

16 son, gutte ofto jabmemættomvuođa adna, gutte čuovgas sist assa, man sisa i oftage mate boattet, gæn i oftage olmuš oaidnam læk, ige oaidnet mate, sunji gudne ja aǥalaš fabmo! Amen.

17 Cælke sigjidi, guđek riggak læk dam mailmest, atte æi si galga čævlaistallat, æige doaviosek si bigjat galga dai riggesvuođai ala, mak nanosak æi læk, mutto ælle Ibmel ala, gutte buok migjidi valjestrakkan adda navdašet,

18 ja gočo sin burid dakkat, buorre daǥoidi riggot, buorre mielast addet, juoǥadet,

19 atte daverid si aldsesek čoggek, buorre vuođo boatte aiggai, vai aǥalaš ællem si fidniši.

20 Voi, Timotheus! varjal, mi dunji læ oskalduvvum, ja batar dain æppebasse, joavdelas saǥain erit, ja dain naggatallamin, mak dam boasstot nuft goččujuvvum dieđost bottek,

21 maid soabmasak sarnedek, ja oskost erit jorralam læk. Arbmo dunji! Amen!

[Audeb girje Timotheussi čallujuvui Laodiseast, mi Phrygia Pakatiana oaivvegavpug læ.]

